
    ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᓈᓴᐅᑎᖓ: 50-5(2) 

ᐅᓪᓗᖓ: ᐊᒃᑑᕝᕙ 24, 2019 

ᐱᔾᔪᑎᖓ: ᐊᑐᖃᑦᑕᕐᓂᖅ ᖃᖓᑦᑕᐅᓂᑎ ᐋᖅᑭᒃᓱᐃᔨᓂᒃ ᓇᒻᒥᓂᖃᐅᑎᓕᓐᓂᒃ 

 

ᐱᔾᔪᑎ: ᖃᐅᔨᒃᑲᖅᑕᐅᓯᒪᒐᒪ ᐃᓚᖏᑦ ᒐᕙᒪᒃᑯᑦ ᐱᓕᕆᕕᖏᑦ ᐊᑐᖃᑦᑕᐸᓪᓚᐃᒻᒪᑕ 

ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓂᒃ ᓇᒻᒥᓂᖃᐅᑎᓕᓐᓂᒃ ᐃᖅᑲᓇᐃᔭᖅᑎᖏᑦ 

ᐊᐅᓪᓚᕐᓂᐅᓴᑎᓪᓗᒋᑦ. ᖃᐅᔨᒍᒪᔪᖓ ᑕᒪᒃᑯᐊ ᐅᖃᐅᓯᐅᓯᒪᔪᒃ ᓱᓕᒻᒪᖔᑕ. ᐊᒻᒪᓗ 

ᐄᖑᑉᐸᑦ: 

 

1. ᖃᑦᑎᑦ ᑖᓚᑦ ᐊᑭᓕᐅᑕᐅᓯᒪᓕᖅᑲᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ 2017-2018 

ᐊᒻᒪ 2018-2019 ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓄᑦ ᐃᖅᑲᓇᐃᔭᖅᑎᓄᑦ, 

ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓂᒃ ᓇᒻᒥᓂᖃᐅᑎᓐᓂᒃ ᐃᑲᔪᓲᓂᒃ 

ᐃᓂᒃᓴᑖᖅᑎᑎᓪᓗᑎᒃ ᑐᑭᒧᐊᖅᑎᑎᓪᓗᑎᓪᓗ ᐊᐅᓪᓚᖅᓯᒪᓂᕆᓂᐊᖅᑕᖏᓐᓂᑦ? 

 

a. ᖃᐃᑦᑎᔪᓐᓇᖅᐲᑦ ᐊᕕᑦᑐᖅᓯᒪᓗᒋᑦ ᐱᓕᕆᕕᑦᑎᒍᑦ ᐊᒻᒪᓗ ᐊᓪᓚᕕᑦᑎᒍᑦ 

ᐊᒻᒪᓗ ᓇᓗᓇᐃᕐᓗᒍ ᖃᖓᑦᑕᐃᑎᓂᒃ ᐋᖅᑭᒃᓱᐃᔨ, ᐃᖅᑲᓇᐃᔭᖅᑎᓘᓐᓃᑦ, 

ᐅᕝᕙᓘᓐᓃᑦ ᓇᒻᒥᓂᖃᐅᑎᐅᔪᖅ ᐃᓛᒃᑰᖓᓗᒋᑦ ᑮᓇᐅᔭᓕᕆᔾᔪᑎᑦ 

ᐊᕐᕋᒍᖏᑎᒍᑦ? 

b. ᓇᓗᓇᐃᖅᓯᔪᓐᓇᖅᐲᑦ, ᐄ ᐅᕝᕙᓘᓐᓃᑦ ᐋᒡᒐ ᒥᓂᔅᑕᐃᑦ 

ᐊᐅᓪᓚᖃᑦᑕᕐᓂᖏᑦ ᖃᖓᑦᑕᐃᓯᖅᑕᐅᕙᓐᓂᕐᒪᖔᑕ ᑕᕝᕘᓇ 

ᑮᓇᐅᔭᓕᕆᔾᔪᑎᑎᒍᑦ ᓯᕗᓕᖅᑎᓂᒃ ᒐᕙᒪᐅᖃᑎᒌᓂᓪᓗ 

ᐱᓕᕆᐊᖃᖅᑎᐅᔪᓂ, ᐊᒻᒪᓗ ᐄᖑᑉᐸᑦ, ᓇᓕᐊᖑᓐᓂᖅᑲ ᒥᓂᔅᑕ 

ᐱᓕᕆᕕᖓᓗ ᐊᒻᒪᓗ ᓇᓗᓇᐃᕐᓗᒍ ᖃᖓᑦᑕᐅᓯᕆᔨ, ᐃᖅᑲᓇᐃᔭᖅᑎ, 

ᐅᕝᕙᓘᓐᓃᑦ ᓇᒻᒥᓂᖃᐅᑎ. 

2. ᐃᖅᑲᓇᐃᔭᖅᑏᑦ ᐃᑲᔪᖅᑕᐅᓐᓂᖅᐸᑕ ᑐᑭᒧᐊᒍᑎᒃᓴᓕᐅᕈᔾᔭᐅᓐᓂᖅᐸᓪᓗ 

ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓄᑦ, ᑳᓐᑐᕌᒃᓴᓂᒃ ᑕᖅᑲᐅᓐᖓᐃᓐᓂᖅᐸᑦ, ᐅᕝᕙᓘᓐᓃᑦ 

ᐊᑕᐅᓯᕐᒧᑦ ᑐᓂᔭᐅᑲᑕᐅᑎᒋᓐᓂᖅᐸ, ᐅᕝᕙᓘᓐᓃᑦ ᐊᖏᕈᑎᑎᒎᖅᑎᑕᐅᓚᐅᖅᐸ? 

 

3. ᑕᐃᒪᐃᑦᑐᓂᒃ ᑲᑉᐸᓐᓂᐅᔪᓂᒃ ᐊᑐᕐᓂᖅᐸᑦ, ᖃᖓᑦᑕᐅᓯᖅᑕᐅᓂᖓᓄᑦ 

ᐃᑲᔪᖅᑕᐅᓐᓂᖅᐸᑦ ᑐᑭᒧᐊᒍᑎᒃᓴᓕᐅᕈᔾᔭᐅᓐᓂᖅᐸᓪᓗ, ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑏᑦ ᐊᑐᐊᒐᖏᑦᑎᒎᕋᔭᖅᐸ? 

 

4. ᑕᐃᒪᐃᑦᑐᓂᒃ ᑲᑉᐸᓐᓂᐅᔪᓂᒃ ᐊᑐᕐᓂᖅᐸᑦ, ᖃᖓᑦᑕᐅᓯᖅᑕᐅᓂᖓᓄᑦ 

ᐃᑲᔪᖅᑕᐅᓐᓂᖅᐸᑦ ᑐᑭᒧᐊᒍᑎᒃᓴᓕᐅᕈᔾᔭᐅᓐᓂᖅᐸᓪᓗ, ᑮᓇᐅᔭᑦ 

ᐊᐅᓚᑕᐅᓂᖏᑎᒍᑦ ᒪᓕᒐᕐᓂᒃ ᒪᓕᒃᓯᒪᕙ? 

 


